
Urteroko osagaiak prest
azaroaren 13an udazkeneko
feriez gozatzeko

Malerrekako abelbururik ederrenak eramanen dituzte Merkatuko Plazara eta

lanerako tresnen eta makinen erakusketa eginen dute Bordatxo atarian

Udazkenean sartu orduko egutegia
esku artean hartu eta jende aunitzen
galdera izan ohi da: noiz dira Donez-
tebeko feriak? Ez da harritzekoa za-
lantza izatea, ez delako beti data berean
ospatzen. Aurten azaroaren 13an iza-
nen dira eta heldu den urtekoak noiz
izanen diren jakiteko formula azaldu
du Jon Telletxea Doneztebeko Udale-
ko zinegotziak: «Garai batean Donez-
tebeko Feriak ortzegun eta ortziralean
izaten ziren. San Martin Egunetik
hurbilen zegoen ortzegunean hasten
ziren eta azaroaren 11 ortzeguna ze-
netan, hurrengo astean ospatzen zi-
tuzten. Orain Doneztebeko Feriak
ortziralarekin ospatzen dituzten arren,

UTZITAKOA

ohitura hori mantendu dute. 2027an,
San Martin Eguna ortzegunean izanen
denez, azaroaren 19an izanen dira».
Heldu den urtekoei begira jarri aitzi-
netik, aurtengoak ospatu behar dituz-
te eta goizean goizetik nabarituko da
mugimendua herrian. Malerrekako
abelbururik ederrenak ikusteko au-
kera izanen da Merkatuko Plazan,
10:00etatik 14:00etara. Azienda saila
bilduko da eta horien bueltan argazkia
osatuz, ikusmiran doazenak edo tratuan
aritzeko asmoa dutenak bilduko dira.
Tenore berean, Bordatxo inguruko
aparkalekura hurbiltzen denak lane-
rako tresnak eta makinak ikusteko
aukera ere izanen du.

«Bezeroekin zuzeneko
hartu-emana izateko aukera
polita ematen dute feriek»

IMANOL KEREJETA AGIRRE AGRICOLA BIDASOA

Eneritz Iraola IRUN
Aitaren pausoei segika hartu zuen
Imanol Kerejeta Agirrek Agricola
Bidasoa enpresaren ardura: «Nire
aita 2024an zendu zen eta 45 urte
egin zituen hemen lanean. Familia-
ko bigarren belaunaldia naiz nego-
zio honetan eta Josune arrebak ere
bertan egiten du lan». Traktore
kontuak txikitatik aditu izan ditu
etxean Kerejetak eta miresmenez
oroitzen ditu bere aitari entzundako
istorioak: «Agria markako traktore
pila bat saldu zituen Bidasoa baila-
ran. Urterik hoberenak harrapatu
zituen. Kontatzen zuen anekdota
bezala hamabost egunero izaten zela
feria eta bi traktorerekin joan eta
biak saltzen zituela. Kontuak atera...
horrek esan nahi du astero traktore
bat saltzen zuela». 80. hamarkadan
izan ziren urterik hoberenak, eta
«gaur egun hori utopia» bat dela
azaldu du: «bizimodua aldatu da eta
guk ere momentuko eskaeretara
egokitu dugu gure eskaintza».
Enpresaren norabidea eta kokale-
kua aldatzea eragin zuen horrek:
«Irungo erdialdean genuen tailerra
eta 2011.urtean hiriko kanpoko al-
dera ateratzeko apustua egin genuen.
Marka berri batzuekin hasi ginen
lanean eta hor hasi zen pixkanaka
gure enpresa handitzeko prozesua».

UTZITAKOA

Gaur egun bi arlotan ari dira lanean:
«lorezaintzako eta nekazaritzako
tresneria saldu eta konpontzen dugu».
Ez zaie lanik falta, « sasia eta zi-
kina ez da jaiotzez gelditzen. Aurten
ere idortea izan dugu, baina belar
txarra behetik gora doa. Mendia eta
ingurua garbi ikusi nahi duenak
makinarian gastatzea beste erreme-
diorik ez du». Bide horretan ari dira
lanean, «teknologia erritmo bizian
doa eta makina berri gehiago, lora-
tegiko robotak, traktoreetan ere
iraultza... gertatzen ari da. Lore-
zaintzarako tresnerian: Stihl, Grillo
eta Toro marken zerbitzu ofiziala
gara. Eta nekazaritzako makinarian
Kioti, Solis, Dimago, Agrator...».
Aipatu du azken urteetan lorezain-
tzako produktuen eskaerak nabarmen
egin duela gora, «baina inguruan
askok erretiroa hartu eta erreleborik
ez dagoenez, traktoreen kontzesio-
nario gutxiago daude eta horretan
ere, lan karga handiagoa dugu».

Feriaz feria

Agenda estu izan arren, baditu egu-
tegian gorriz seinalatutako egunak
«Elizondo, Doneztebe eta Lesakako
udazkeneko ferietara urtero joaten
gara, baita udaberriko ferietara
ere». Ferietako giroa gustuko duela
aitortu du Kerejetak: «Bezeroekin

zuzeneko hartu-emana izateko au-
kera polita ematen dute feriek. Jen-
de asko etortzen da ikusmiran eta
makinaria berria erakusteko auke-
ra ona izaten da. Gero oroitzen dira,
makina hura ikusi zutela Donezte-
ben maldan lanean eta informazio
eske etortzen dira». Ez hori bakarrik:
«bat baino gehiago izaten dira ni-
rekin solasean hasita aspaldian
traktorearen azterketa egin gabe
dutela oroitzen direnak. Tmanol
hiru urte daramatzat traktorearen
azterketa egin gabe, apuntatu eta
esan mekanikoari etortzeko. Horre-
lako gauzak ferietan pasatzen dira».

Luzera begira

Garai bateko salmenta handiak egi-
ten ez dituzten arren, «luzera begi-
ra lan egiteko» aukera ematen dute
feriek: «makinaria handia erosi
nahi duenak badaki nora etorri eta
ez da feria egunaren esperoan ego-
ten, baina salmenta ttikiagoak egi-
teko baliagarria izaten da». Adibidea
ere eman du: «lehenbiziko Grillo
4x4 desbrozadora sartu genuenean
jendeak esaten zuen horrek ez du
ezertarako balio, baina gero Donez-
teben ikusi zutenean aldapan la-
nean... bakarren bat animatu zen
erostera eta urteetan poderioz ikus-
ten duzu zabaltzen doala. Ahoz aho-
koa da hobekien funtzionatzen due-
na, eta bizilagunari ongi funtziona-
tzen diola ikustea».

Berrikuntza

Etengabe berritzen ari den sektorea
da beraiena: «Batez ere lorezaintzan,
aurten izugarrizko iraultza gertatu
da lorategiko robotetan. Duela urte
batzuk pentsaezinak ziren gauzak
egiteko gai dira orain». Hori dela

eta, garrantzia handia ematen diote
formazioari: «zortzi pertsona gaude
lantokian eta urtean astebete pasa-
tzen dugu formazioetan. Ezinbeste-
koak dira eta sektorean gabiltzanon
artean ere asko hitz egiten dugu:
zerk funtzionatzen duen eta zerk
ez». Etorkizunera begira, argi dio,
«teknologia berrietara egokitzen
asmatzea» izango dela erronka: «hain
azkar doa dena... Idi paretik trak-
torera pasa zirenean, hamar bat
urtez bazuten lana traktoreak saltzen.
Orain teknologia horren azkar doa...
niretzat erronka da egokitzen jakiteay».

Zerbitzu pertsonalizatua
Produktuak saltzeaz gain, manten-
tze eta konponketa lanetaz ere ar-
duratzen dira Agricola Bidasoan:
«saltoki handietan ez bezala, sal-
menta ondorengo zerbitzuaz ere
arduratzen gara. Salmenta egitean
ez da hor bukatzen bezeroarekin
dugun hartu-emana. Konfiantza
erlazio bat da eta edozein arazo,
zalantza... baldin badute norbait
dute beste aldean. Zerbitzu pertso-
nalizatua eskaintzen diegu bezeroei,
horixe da gure bereizgarria». Argi
dio: «Zerbitzurik ez bagenu emango,
ez genuke ezer salduko».

Azaroaren 13an, Bordatxoko apar-
kalekuan duzue Agricola Bidasoa-
koekin hitzordua: «etorri, ikusi eta
galdetu. Zuen esperoan izanen gai-
tuzuen.

«Edozein arazo, zalantza...
baldin badute norbait dute
beste aldean. Zerbitzu
pertsonalizatua eskaintzen
diegu bezeroei»

Herriko alde zaharrean
140 hat salmenta postu
jarriko dituzte

Bertako eta kanpoko saltzaileek egun osoan izanen dituzte irekita
postuak eta herriko merkaritariek ere karrikara aterako dituzte salgaiak

Doneztebeko karrikek kolore eta
usain berezia izanen dute azaroaren
13an. Salmenta postuek jantziko
dituzte alde zaharreko ia izkina guz-
tiak, goizean hasi eta ilunabarrera
arte: «750 bat metro izaten dira de-
nera, 140 bat salmenta postutan
banatuta». Gozokiak, eztia, gaztainak,
ogia, taloa, gazta, baratxuriak... eros-
teko aukera izanen da eta horien
aldamenean, arropa, oinetakoak,
galtzerdiak eta aterkiak ere jarriko
dituzte salgai. Tripazorriak ase eta
udazkenerako etxeko despentsa eta
armairua betetzeko aukera izanen
dute erosleek. Eskualdeko ekoizleek
eta kanpotik joandako saltzaileek
paratuko dituzte postuak eta herri-
ko hainbat merkatarik ere karrikara
aterako dituzte beraien produktuak.
Antolatzaileek azaldu dutenez, «arra-
kasta handia dute Doneztebeko
feriek. Azken urteetan saltzaile ko-

UTZITAKOA

Postuz postuko erronda egin ondo-
tik, ostatuetan elkartzeko aitzakia
ere ematen dute Doneztebeko Feriek.
Mahaiaren bueltan otordu ederra
egiteko aukerarik ez da faltako, in-
darrak hartzeko tragoxka egin edo

puruak mantendu dira eta urtetik
urtera metro gehiago eskatzen di-
tuzte». Pagotxaren bila doazenek
begiak zorrotz izan beharko dituzte
hainbertzeko aukeraren artean.
Mendaur institutuko DBHko lau-
garren mailako ikasleek ere ikasbi-
daiarako sosa ateratzeko postua
paratuko dute eliz atarian.

FERIETAN KARRIKARA ATERAKO GARA

GURE STANDEAN SEKULAKO
ESKAINTZAK IZANEN DITUGU

ESKAINTZA BEREZIAK ETA OKASIOKO
BIZIKLETAK

T. 948 450 354 | DONEZTEBE * sampiaragon@

zerbait jatekoa ere bai. Besta goizal-
deko ordu ttikiak arte luzatuko due-
nik ere izanen da. Doneztebeko eta
inguruko ostatuetan jan-edanak
antolatzen hasiak dira dagoeneko.
Ohiko ostatuez gain, Lapaitza Ber-
tizaranako eta Malerrekako Gazte
asanbladak Herrigunean ostatua
irekiko duela ere jakinarazi du.

i:ll"l'"lDiG ragon.com = wWiww.arincar.com

«Donezteheko Ferietan
300 lagun baino gehiagori
ematen diegu otordua»

PAULA APEZTEGIA LOIARTE SANTAMARIA JATETXEA

Eneritz Iraola DONEZTEBE

Santamaria jatetxeko sukaldean
eltzea su goxoan ikusi du ttikitatik
Paula Apeztegia Loiartek. Orain,
bera da Joxe Apeztegia anaiarekin
batera su hori piztuta mantentzeaz
arduratzen dena. 1973. urtean ireki
zuen jatetxea bere amatxik, Julita
Lanaspa Santamariak: «40 urte zi-
tuela senarra hil zitzaion eta aitzi-
nera egin ahal izateko ireki behar
izan zuen jatetxea. Gero, nire gura-
soek hartu zuten eta hirugarren
belaunaldia gara gu».

Erreleboa hartzeko momentua
ailegatu zenean familiako negozioa-
ri segida emateko apustua egin zuen:
«bertan hazi gara, etxetik jaso dugu.
Lanbide gogorra da, baina aunitz
ematen dizu bueltan. Pena da jate-
txeak ixten ari direla ikustea. As-
teburuan atera eta bazkaldu edo
tragoxka bat hartzeko tokirik ez
dagoela ikustea. Ostatu edo jatetxe
batek bizia ematen dio herriari».

Amatxiren oinordetza

Santamaria jatetxeari buruz solasean
hasitakoan, behin baino gehiagotan
aipatu du Julitaren izena: «amatxi
eredua izan da guretzat. Garai haie-
tan etxetik kanpo gizonezkoek ba-
karrik egiten zuten lan eta, egoerak

ONDIKOL

hala behartuta, bere negozioa mar-
txan jartzeko gai izan zen. Santa-
maria etxe normal bat zen eta atau-
txi hil zenean langile batzuei baz-
kariak ematen hasi eta pixkanaka
denborarekin negozioa zabaltzen
joan zen». Denborarekin zerbitzua
egokitzen joan dira, baina beti izan
dute presente bete beharreko pre-
misa bat: «kamatxik argi utzi zuen,
ez zuela inor gure jatetxetik gosez
ateratzea nahi».

Ferietako menua

Amatxiren errana betetzen dutena-
ren erakusle da Doneztebeko Ferie-
tan zerbitzatzen duten menua: «be-
tiko menua eta zerbitzatzeko modua
mantentzen ditugu. Jendea mahaian
jartzen da eta erdira ateratzen di-
tugu arrain zopa, garbantzuak eta
paella. Gero, arraina, legatza eta
ajoarrieroa edo txipiroiak eta au-
keratzeko txuleta, usoa edo bildots
errea. Akitzeko, postrea, kafea eta

«Lanbide gogorra da,
baina aunitz ematen dizu
bueltan. Ostatu edo
jatetxe batek bizia ematen
dio herriari»

kopa». Menu bakarra izateak lana
errazten duela aipatu du, «bertzela
eromena litzateke». Urtean lan gehien
izaten duten eguna da, baina bere-
xiena ere badela aitortu du: «jendea
kontent dago, giro polita izaten da
eta horrek ere laguntzen du. Goizean,
feriatik bueltaxka eman, talo bat
jan eta gero lanera sartzen gara
egun guztirako».

Aurten ere, jantokia betea izanen
dute, «erreserban talde handiak
bakarrik hartzen ditugu. Egun ho-
rretan hiru txanda ere izaten dira
12:30ean hasi eta 16:30 arte bazkariak
eman eta eman aritzen gara; batzuk
bildu eta hurrengo txandari tokia
eginez. 300 lagun baino gehiagori
ematen diegu otordua».

Feria Eguneko giroa

Ez dute atsedenerako tarte aunitzik
izaten, baina giroa nolabait bizi
dute: «Feria Egunaren argazkia
ateratzen dugu gure jangelan. Egu-
neko plana egin dutenak eta gauean
bestara etortzen direnak, denak
pasatzen dira jatetxetik. Eguerdian,
aziendak ikustera, postuetatik buel-
taxka ematera... etortzen den jendea
izaten dugu, batez ere, adinekoak
eta gauean, bestara etortzen diren
gazteak. Egunaz gozatzeko bi moduak
ikus ditzakegu». Argi du, «batzuk
besta egiteko bertzeek lan egin beha-
rra izaten dutela, «baina umorez
hartu eta giro onean aritzen gara.
Lantaldea osatua, talde polita dugu
eta horrek ere laguntzen du

Aitzinetik egin beharreko lanak

Feria Eguna mugitua bada, aitzine-
ko asteak ere ez dira lasaiak izaten:
«Ferien aitzineko astean topera
ibiltzen gara. Erosketak egin, dena

(L LT T

antolatu...». Aitortu du beti izaten
dela kezka puntu bat: « jende kopu-
rua kopurua kontuan izanda, de-
nentzat jateko aski izanen ote den
kalkulatu...». Halakoetan, amatxiren
koadernoetara jotzen dutela konta-
tu du: ««amatxik koadernoan dena
idatziz uzteko ohitura zuen. Feria
Eguna bereziki gustuko zuen eta
informazio pila bat du bildua. Zen-
bat garbantzu kilo behar diren, zen-
bat arrain Kilo... eta egun bakoitzean
zenbat jende aritu zen lanean ere
idazten zuen. Sekretu guztiak hortxe
ditu gordeak». Hainbertzeko fama
duten jakien errezetak ere ez daki-
gu bertan bilduak izanen dituen:
«garbantzuak, usoa... betiko jana
da guk eskaintzen duguna. Eltzean
eta su goxoan prestatzen dena».

Garai bateko errezetak oinarri
hartuta, garai berrietara egokitzen
ere asmatu dute: «catering zerbitzua
eskaintzen dugu eta udan herriz
herri ibili gara herriko bestetan».
Egunean bi zerbitzu eskaintzen di-
tuzte, «jende kopuru handiari eran-
tzuteko gai gara eta jatetxe edo
ostaturik ez dagoen tokira zerbitzu
hori eramateko modua ere badela
ikusi dugu. Datozen hilabeteetan
ere ez dute atsedenik izanen, «ur-
teurren eta enpresa bazkariak, inau-
teriak...».

Amatxiren errana betetzen segiko
dute, sabelak jaki goxoz betez.

«Feria Egunean hiru
txanda ere izaten dira.
12:30ean hasi eta 16:30
arte, bazkariak eman eta
eman aritzen gara»

Herri kirol zaleek hitzordua
dute arratsaldean Ezkurra

pilotalekuan

Euskadiko Emakumezkoen Arpana Txapelketako kanporaketa eta Nafarroako
|. Mailako Gizonezkoen Aizkorako finala jokatuko dituzte 18:00etatik aitzinera

Aizkora eta arpana. Doneztebeko
Ferietako bertze bi osagai izaten dira.
Urtero bezala, hitzorduaizanen dute
Ezkurra pilotalekuan herri kirolak
gustuko dituztenek.

2026ko Euskadiko Emakumezkoen
Trontza Txapelketarekin hasiko da
jaialdia 18:00etan. Bortz bikote ari-
ko dira nor baino nor, baina ez da
eskualdeko parte hartzailerikizanen.
Honakoak izanen dira txapelketan
parte hartuko duten kirolariak: Uxue
Ansorregi eta Aurkene Aroka; Sara
Jimenez de Aberasturi eta Maite de
Felipe; Saioa Dendarieta eta Leire
Arraztoa; Garbifie Lopez de Uralde
eta Ruth Linaza eta Ainhoa Iraizoz

UTZITAKOA

eta Maria Iraizoz. Bikote bakoitzak
45 ontzako hamabortz ebaketa egin
beharko ditu eta horretarako gisa
guztietako trontzak erabili ahal
izanen dituzte.

Segidan, Nafarroako I.Mailako Aiz-
kora Txapelketaren finala jokatuko
dute Ibai Soroak, Iker Vicentek, Jon
Rekondok, Txomin Amundarainek
eta Eneko Saralegik. Lekunberriko
kanporaketan ezustekoa eman eta
SoroakVicenteriirabazi ondotik, lehia
bizi-bizia espero da.Txapelalortzeko
lau kanaerdiko, lau 60 ontzako eta bi
oinbiko moztu beharko dituzte aiz-
kolariek. Jaialdira sartzeko hamabortz
euro ordaindu beharko dira.




